
Ён належыў да нешматлікай, але вельмі каштоўнай кагорты беларускіх нацыянальных інтэлігентаў. Высілкамі такіх людзей захоўваюцца  
мова, краіна, успамін пра нашу велічную гісторыю. Заўсёды сціплы, таленавіты чалавек, ён да апошняга ўдзельнічаў у сустрэчах з чытачамі. 
Самааддана працаваў у грамадскім „Гарадскім магістраце“  —  займаўся вяртаннем гістарычных імёнаў нашым вуліцам.  

Сяргей БРЫЦІКАЎ, грамадскі дзеяч. 

Іван Аношкін быў сярод заснавальнікаў у Магілёве ў 1989 годзе Таварыства беларускай мовы. Ён усё рабіў, каб беларуская мова не застала- 
ся толькі кніжнай. Гэтай вялікай місіі ён служыў усё жыццё. Быў заўжды ў народзе. Сустракаўся з дзецьмі ў дзіцячых садках, школах, бо ме- 
навіта адтуль якраз і прывіваецца роднае слова.  

Яраслаў КЛІМУЦЬ, старшыня Магілёўскай абласной арганізацыі ТБМ імя Ф.Скарыны. 

Вясковы хлопец стаў пісьменнікам, і не проста пісьменнікам, а беларускім пісьменнікам. Ён выбраў сабе сцяжыну — сатыра і гумар. Не так 
проста ў наш час  —  і ў савецкі час, і цяпер  —  быць пісьменнікам-сатырыкам.  

Валерый БЕРАЗІНКА, прафесар. 

Засталіся кнігі Івана Аношкіна і засталіся ўдзячныя ўспаміны пра гэтага цудоўнага чалавека. Ён ішоў заўсёды наперад, захінаючы ўсіх нас ад  
сцюдзёных вятроў жыцця  чулымі словамі  праўды і дабрыні. 

Мікола ЯЦКОЎ, пісьменнік. 



  

№ 17  люты  2013 г. 

 

17 лютага 2013 г. каля поўначы ў сваім доме ў Крынках памёр Сакрат Яновіч. Яму 
было 76 гадоў. 
Сакрат Яновіч — пісьменнік, інтэлектуал, адзін з лідараў беларускай меншасці 
ў Польшчы. 
Сакрат Яновіч нарадзіўся 4 верасня 1936 года ў Крынках на Беласточчыне. 
Працаваў перакладчыкам у тыднёвіку беларусаў Польшчы «Ніва», а затым журна-
лістам. У 1970 г. быў звольнены з «Нівы» «за беларускі нацыяналізм», застаўся бес-
працоўным, нейкі час працаваў грузчыкам, тэхнікам бяспекі працы. У 1973 г. скон-
чыў завочны факультэт польскай і славянскай філалогіі Варшаўскага ўніверсітэта. 
Аўтар 30 кніг. 
ГА "Саюз беларускіх пісьменнікаў" смуткуе і выказвае спачуванні родным і блізкім па-
мерлага. 

ельмі  я здзівіўся, калі напа-
чатку  1995 года атрымаў  за-
прашэнне з  Варшавы  на 

ўдзел  у  фестывалі сучаснай паэзіі  
“Art  Zine  Show”. І  калі туды прые-
хаў, даведаўся, што рэкамендаваў   
мяне  зусім невядомы мне  ў той час 
чалавек  – Сакрат Яновіч. Мне зрабі-
лася цікава, і я даведаўся, што жыве 
гэты чалавек  на Беласточчыне у мя-
стэчку Крынкі, якое недалёка ад бела-
рускай мяжы.  Па нацыянальнасці бе-
ларус. Вядомы літаратар і грамадскі 
дзеяч. Пільна сочыць за варушэннямі 
беларускай літаратуры.  І аднойчы, 
убачыўшы маю нізку вершаў у часо-
пісе “Маладосць”, адправіў  мяне на 
той варшаўскі фэст...  
     Потым  паміж намі завязалася сяб-
роўская перапіска, а ўбачыліся мы  
толькі праз восемь гадоў  –  на міжна-
роднай сустрэчы “Беларускі Трыя-
лог” у ліпені  2003 года.  І  калі мае на-
таткі пра гэту сустрэчу надрукаваў   
часопіс “Край”,  было вельмі прыем-
на бачыць ланцужок назваў: “Брылі, 
Беларусь  –  Крынкі, Польшча”...  
     Сакрат Яновіч – з’ява непаўторная. 
Ён быў заўсёды ў няспынным  руху.   
Ён, не стамляючыся, біўся за бела-
рускаць на польскай Беласточчыне,  
бо  гэта спрадвеку была беларуская 
зямля і жылі там беларусы.  Ён кож-
ны раз па-юнацку ўглядаўся ў  нава-
кольны свет.  І, дзіўным чынам вало-
даючы беларускім  словам, адразу  і  
незваротна забіраў чытачоў у непаў-
торныя глыбіні сваіх твораў… 
     ... У Беларусі некалькі сэрцаў. 
     Адно з іх, гарачае і чуйнае, нястом-
на білася ў беластоцкіх Крынках на 
вуліцы з легкакрылай назвай Саколь-
ска ў доме, дзе жыў дзіўны чалавек  –  
Сакрат Яновіч. 
     Ён адышоў у лепшы свет, але яго-
нае сэрца будзе няспынна і вечна 
біцца ў грудзях Беларусі, напаўняю-
чы наша жыццё ясным разуменнем 
таго, што было, што ёсць і што бу-
дзе. 
     За гэта спадару Сакрату  –  вялікі 
дзякуй. 

                    Мікола ЯЦКОЎ. 

Сустрэчы ў Крынках. 
Жнівень 2003 г. 

Фотаздымкі Міколы Яцкова і Алы Яцковай 
Друкуюца ўпершыню. 

Мікола Яцкоў і Сакрат Яновіч  
ля дома Яновічаў на Сакольскай у Крынках 

У рабочым 
кабінеце 
Сакрата 
Яновіча 

Удзельнікі “Беларускага Трыялога” 

Сакрат  
Яновіч   

і  журна- 
лісты 

Ала 
Яцкова 
і  Таня 
Яновіч 

Удзел у здымках фільма  
 на гістарычным полі  

ля Крынак 

“ДНЯПРОЎСКАЯ СТРОМА” 
Літаратурна-мастацкі і інфармацыйны бюлетэнь 

Магілёўскага абласнога аддзялення 
ГА “Саюз беларускіх пісьменнікаў”. 

Распаўсюджваецца на правах 
унутранай дакументацыі. 

Адказны за выпуск - 
Мікалай Адамавіч ЯЦКОЎ 

Адрас: 213107 Магілёўскі раён, в.Брылі, 
вул. Юбілейная  6 - 7  

тэл. маб. +375293732886          
e-mail:  mikolabryl@gmail.com 

Матэрыялы друкуюцца на мове аўтараў. 
Аўтары апублікаваных матэрыялаў нясуць адказнасць  

за падбор і дакладнасць фактаў.  
Звярстана і надрукавана на ўласным абсталяванні. 

Падрыхтавана да друку 20.02.2013 г..  21.00. 
Наклад  299  асобнікаў.   Распаўсюджваецца бясплатна. 

 «Дняпроўская 
строма»  
заўсёды  

на 
www.kamunikat.org

 

     9 лютага 2013 г. на 76 годзе жыцця перастала біцца сэрца вядомага на 
Магілёўшчыне паэта  –  Івана Пехцерава. 
     Іван Ягоравіч – член Саюза пісьменнікаў Беларусі, лаўрэат прэміі Ма-
гілёўскага аблвыканкама «Чалавек года - 2002», прэміі Магілёўскага гарвы-
канкама «Дасягненне», літаратурнай прэміі імя Аляксея Пысіна.  
     Нарадзіўся Іван Пехцераў 8 студзеня 1938 г. у вёсцы Нядведзь Клімавіц-
кага раёна ў сялянскай сям' і. Скончыў факультэт журналістыкі Беларуска-
га дзяржуніверсітэта. Працаваў у газеце Кастрамской вобласці, на студыі 
тэлебачання ў Комі АССР. У 1970-х гадах вярнуўся на радзіму. Працаваў на 
абласным радыё, друкаваўся ў раённых і абласных выданнях. На працягу 
двух дзесяткаў гадоў Іван Пехцераў актыўна супрацоўнічаў з абласной газе-
тай «Магілёўскія ведамасці», прадстаўляў на старонках выдання шматлікіх 
пачаткоўцаў паэтаў і пісьменнікаў, аказваў ім падтрымку ў творчасці. 
     Першы зборнік яго вершаў «Лебедзі ляцяць на поўнач» вызначыў тры 
галоўныя кірункі ў творчасці паэта  –  Радзіма, Вера, Любоў.  Іх Іван Ягора-
віч пранёс праз усё творчае жыццё.  З-пад пяра паэта выйшла 14 кніг 
вершаў і паэм, дзве дакументальныя аповесці і два зборнікі нарысаў. На 
вершы І.Пехцерава напісана больш за 50 песень, якія гучалі на расійскім і 
беларускім радыё і тэлебачанні. 
     Аматарам паэзіі і прыхільнікам творчасці Івана Ягоравіча будзе не ха-
паць сустрэч з гэтым выдатным чалавекам, які так горача любіў свой род-
ны горад, яго жыхароў і сваю Беларусь. Памяць пра Івана Пехцерава будзе 
захоўвацца ў іх сэрцах заўсёды.                                          (“ Магілеўскія ведамасці”)  

  Іванам Ягоравічам Пехцеравым я пазнаёміўся даўно – ад пачатку 1980-х, калі ён працаваў рэдактарам Магілёўскай раённай кінафікацыі,  а я кінамеханікам 
у Брылях. Больш шчыльна мы сышліся на пачатку 90-х, калі я пачаў пісаць песні на вершы гэтага цудоўнага паэта. І ад тых часоў у выніку нашай 

сумеснай творчасці нарадзілася больш за 30 песен  і  песенная  кантата “Бесстрашный  солдат Могилёв”. 
        Іван  Пехцераў  –  паэт вельмі сонечны. Ён нават сумаваў заўсёды ўзнёсла і светла.  І валодаў  рэдкім дарам адчуваць радасць жыцця і казаць аб гэтым  
зразумела і вобразна. Ну, а мы, вядома, далучаліся да гэтай радасці  –  і свет паўставаў ў новай афарбоўцы.  І  хочацца, каб адчуванні гэтыя не знікалі.  Мусіць, 
у гэтым і ёсць прызначэнне паэзіі  –  не зачыняцца  ў  сваёй красамоўнай абранасці,  а ісці да людзей і саграваць ім сэрцы.  
       Як і ў кожнага сапраўднага паэта, у Івана Пехцерава быў даволі складаны лёс, дзе хапіла месца ўсяму  –  і радасцям, і нягодам.  Здаецца, самым складаным 
для яго быў момант выбару, калі ўтварыўся новы Саюз піьменнікаў Беларусі і трэба было вызначыцца  –  застацца са сваімі даўнімі і блізкімі сябрамі Ры-
горам Барадуліным, Янкам Сіпаковым і Генадзем Бураўкіным ці пакінуць іх. Іван Пехцераў выбраў другое, кіруючыся нейкімі, толькі яму вядомымі, мерка-
ваннямі. Гэта быў ягоны свядомы выбар. А мне да сёняшняга дня чуюцца здзіўлена-скрушныя галасы Бураўкіна (“Як? І Ваня туды падаўся?!”) і Барадуліна 
(“Ох, Яначка, Яначка!..”),  –  і нічога ўжо ні паправіць, ні памяняць... 
      Калі на існасць пачынае класціся змрочны цень жыццёвых рэалій,  то на дапамогу паэту заўсёды прыходзіць муза паэзіі. І, відаць, значна лягчэйшай ра-
білася вага Крыжа,  які ўладкаваўся на шырокіх плячах Івана Пехцерава.  І, здаецца, не такім цяжкім быў яго шлях на яго Галгофу. 
      У кожнага з нас свой Крыж і свая Галгофа... 
      Што такое паэзія?  Адкуль, з якога Космасу, прыходзяць радкі, ад якіх і радасць, і слёзы? Ніхто гэтага не ведае.  Але ёсць людзі, якія маюць нейкі нябесны  
дазвол усё гэта чуць і нам пераказваць. І вялікі дзякуй, што сярод  гэтых абраных узвышаецца постаць Івана Пехцерава, з дапамогай якога мы слухалі і будзем 

слухаць голас Неба. 
     Ён жыў шырока і любіў жыццё. І калі перад ім раптоўна і нечакана 
развінуўся апошні шлях, то мне здалося, што... 
  ...Он ушёл босой, простоволосый 
  через луг к манящему закату... 
  Он искал ответы на вопросы,  
  он познал победы и утраты. 
           Он старался быть, а не казаться 
           и всегда говаривал с задором: 
           “Выше нос! Вперёд! Прорвёмся, братцы!, – 
           И пустых не надо разговоров!..” 
                    Он любил Поэзию безмерно,  
                    без остатка сердце отдавая, 
                    завещая нам любовь, надежду, веру, 
                    землю эту  –  без конца и края... 
                            И осталась лира безголосой,  
                            опустела пехтерева хата... 
                            Как всегда, босой, простоволосый 
                            он ушёл  –  в рассветы и закаты. 
 
  Бывай, Іван Ягоравіч!.. 
                                                                       Мікола ЯЦКОЎ. 
                                                        Фотаздымкі зроблены 27 сакавіка 2008 г.                
                                                                                            Друкуюцца ўпершыню. 

 


